
Shri Mahadevagadyam

శ్రీమహాదేవగద్యమ్  ౨

ఓం జయ జయ మహాదేవ మహాకాల మహాకాలాస్పద మహాకాలగల
నాకౌకఃప్రత్యనీకనాశకర  నారాయణప్రియ  నారదోపగీయమానశుభచరిత
నాగేన్ద్రకృత్తినిర్వర్తితోత్తరీయ    త్రిభువనభవన
తిమిరహరణవిశదదశశతకరనికరవికసితతరుణతరసరసిరుహదలసదృశనయన
త్రినయన  త్రివేదమయ  త్రిశూలధర  త్రిపురహర
త్రిపథగామ్బుచుమ్బితజటాజూటకోటీరభార  త్ర్యమ్బక
అమ్బికానితమ్బబిమ్బస్పర్శలమ్పటకరామ్బుజ
మణ్డలీభూతాణ్డజపతికుణ్డలమణ్డితగణ్డస్థల     
పుణ్డరీకచర్మఖణ్డవసన   ప్రచణ్డమేరుకోదణ్డప్రస్ఫురణప్రహసిత    
ప్రలయకాలతాణ్డవప్రసారితదోర్దణ్డ   
సహస్త్రమణ్డలాభీరక   బ్రహ్మాణ్డఖణ్డ   పాణ్డురాఙ్గ  చణ్డీశ్వర  మృడ
అతులబలదశలపనపృథులభుజతరువనచలితరజత-
గిరిశిఖరసదృశకకుదురుశితతరవరవృషభలలితగతినిరత
నిశితపరశుధార
శిశిరకరశకలశేఖరశశికాశసఙ్కాశభస్మస్నిగ్ధసర్వాఙ్గశరీర 
అనిశశిశుశరవణభవ తాత విశ్వ విశ్వేశ్వర
శర్వ శాశ్వత కుశేశయా సనసంస్తూయమానయశః,
అక్షజాశుశిక్షణిభక్షితపఞ్చబాణశరీర
దక్షయజ్ఞనాశనభగాక్షహరణ  దక్షిణార్హ
అహిమకరహుతభుఖిమకిరణధరణీగగనపవనపతిసలిలాత్మక
సార్వభౌమ సకలలోకపాలమౌలిమాలాలఙ్కృతపాదపఙ్కజపరాగ
యుగచతుష్టయప్రతిష్ఠితజగత్త్రయ     కపటనాటకనటనపటుచాటుకర
?? పటుతరఘనఘటాక్రీడాసక్త  త్రయీవిష్టపాయ   (అయః-శరణం)
సురమణిమకుటకోటీరరత్నసఙ్ఘటితహాటకపాదపీఠ
కవాటవక్షఃస్థల  స్వకటితటగలదలిత(గలిత)
మదజలమత్తమధుకరకులకలరవగుణిత (కరి)

శ్రీమహాదేవగద్యమ్  ౨

దలవిదలనసరభసమృగపతికరరుహవివరలగ్నస్థూలముక్తాఫలకుసుమావలీసున్దర 
శ్రీమత్కైలాసనివాస   వాసవారినారీవైధవ్యకర
విబుధయుగపతిజనానన్దకర (?) ప్రణతదీనార్తినాశన  వరద వామదేవ
సమస్త లోకైకనాథ  శివ శివ నమస్తే నమస్తే నమః ।
అపగతపాపాయ నమః కపిలజటామణ్డలేన్దుఖణ్డాయ    నమః ।
ద్విపచర్మపటాయ నమస్త్రిపురమఖఘ్నాయ  దేవదేవాయ నమః ।
॥ ఇతి శ్రీమహాదేవగద్యం  సమ్పూర్ణమ్  ॥

